
శ్రీరంగమాహాత్మ్యము








     

      బలవత్సంగరరంగభీమ ధరణీపాలావళీసింహుఁడై

      లలనామంగళలక్షణా సహనఖేలత్ఖడ్గబాహోగ్రుఁడై.



క.    ఆరంగవిభుని తనయుఁడు, శ్రీరంగాధీశ్వరాంశ సిద్ధాకృతియై

      శ్రీరంగద్వైభవుండై, శ్రీరంగప్రభుఁడు వెలసె స్థిరశౌర్యమునన్.



క.    ఆకట్టరంగవిభునకు, నాకద్రుమపంచకం బనఁగ గుణరత్న

      శ్రీకర నీరాకర మహి, మాకరులై వెలసి రేవు రాత్మజు లందున్.



సీ.    చట్రాలపైఁగాక యెట్రాయొలిచె కట్ట కట్రాజనుచు రిపుల్ గంపమొంద

      పెద్దరాజులలోన నెద్దిరా పేరెందు పెద్దిరాజునకన్న పద్దు వెలయ

      శరదాగమారూఢ శరదాభినుతకీర్తి హరిదాస రాజశేఖరుఁ డనంగ

      రఘునాథతేజో నిరఘసాధితారాతి రఘునాథరాజన్యు రవణమెసఁగ

      యిచ్చి రాకున్న బిలిపించి యిచ్చురాజు, లచ్చిరాజుని యాచకు లిచ్చఁబొగడ

      కట్టరంగేశ గర్భముక్తాఫలములు గలిగి రేవురు వారిలో నలఘుయశుఁడ.






షష్ఠ్యంతములు





క.    కుంభీనస రాట్తల్పుస, కంభోరుహబంధుమండలానల్పునకున్

      శాంభవశిరోవిభూషణ, జంభత్సంభవపదాంబుజాత నటునకున్.



క.    కల్పితఫణికిన్ గ్రీనా, కల్పికమణికిం గటాక్ష కరుణాకలనా

      కల్పితజగత్పతికి ప్రా, గ్జల్పితపతికి శిఖిరహిత సతతనిహృతికిన్.



క.    మధ్యేసముద్రావాసున, కధ్యేతవ్యప్రభావ హరికి మునీంద్రౌ

      ఘధ్యేయవిలాసున కన, నధ్యేయప్రభవ దుర్భవదురాసునకున్.



క.    దర్వీకర వరకుధరా, ఖర్వశిఖరభాగ కేళికలనాదరికిన్

      గర్వితసుపర్వ శాత్రవ, శార్వరనిర్వాపణైక చణదోరరికిన్.



క.    నిత్యునకున్ నమదఖిలా, దిత్యునకు పయఃపయోనిధిసుతాకృత దాం

      పత్యున కతికమనీయా, పత్యునకు నజాండభరణపాండిత్యునకున్.



క.    రంగాధ్యక్షున కలమే, ల్మంగాశ్రితవక్షునకుఁ గళాధ్యక్షునకుం

      మాంగళ్యాకృతికిం దిరు, వేంగళపతికిన్ సమస్త విశ్వాద్బతికిన్.



వ.    సమర్పితంబుగా నారచియింపంబూనిన గరుడపురాణశతాధ్యాయి శ్రీరంగమా

      హాత్మ్యంబను మహాప్రబంధంబునకుం గథాసంవిధానం బెట్టిననిన.



క.    పుణ్యమయి విబుధమానస, గణ్యమయి మునికృత విష్ణుకథనకథాప్రా

      వీణ్యమయి నైమిశాఖ్యా, రణ్యము వెలయుం ధరణ్యరణ్యోత్తమమై.

		 ఈ పేజీలో చివరి మార్పు 25 నవంబరు 2020న 02:30కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

